
--     դեկտեմբերի  2017 թվականի  N      - Ն



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 
29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
----------------------------------------------------------------------------------------------------------------


«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասին և «Հայաստանի Հանրապետության 2017 թվականի պետական բյուջեի մասին» Հայաստանի Հանրապետության օրենքի 11-րդ հոդվածի 10-րդ կետին համապատասխան՝ Հայաստանի Հանրապետության կառավարությունը    ո ր ո շ ու մ     է.
1. Հայաստանի Հանրապետության 2017 թվականի պետական բյուջեում կատարել վերաբաշխում և փոփոխություններ, ինչպես նաև Հայաստանի Հանրապետության կառավարության 2016 թվականի դեկտեմբերի 29-ի «Հայաստանի Հանրապետության 2017 թվականի պետական բյուջեի կատարումն ապահովող միջոցառումների մասին» N 1313-Ն որոշման մեջ կատարել փոփոխություններ՝ համաձայն հավելվածի:
2. Սույն որոշման N 1 հավելվածում նշված մարմինների ղեկավարներին` Հայաստանի Հանրապետության կառավարության 2016 թվականի դեկտեմբերի 29-ի «Հայաստանի Հանրապետության 2017 թվականի պետական բյուջեի կատարումն ապահովող միջոցառումների մասին» N 1313-Ն որոշման N 11 և 12  հավելվածներում կատարվող՝ սույն որոշումից բխող փոփոխությունների մասին 15-օրյա ժամկետում տեղեկացնել Հայաստանի Հանրապետության ֆինանսների նախարարությանը: 
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ
Հայաստանի Հանրապետության 2017 թվականի պետական բյուջեում վերաբաշխում եվ փոփոխություններ, ինչպես նաև Հայաստանի Հանրապետության կառավարության 2016 թվականի դեկտեմբերի 29-ի N 1313-ն որոշման մեջ փոփոխություններ կատարելու մասին

1. Անհրաժեշտությունը. ՀՀ կառավարության վերը նշված որոշման նախագծի (այսուհետ` Նախագիծ) ընդունումը պայմանավորված է ՀՀ 2017 թվականի պետական բյուջեով նախատեսված ծախսային ծրագրերի ֆինանսավորման գծով ընթացիկ տարվա կատարողականի արդյունքներով հատկացումների ազատականացվող (տնտեսվող) մասի հետագա տնօրինման, ««Ձորակ» հոգեկան առողջության խնդիրներ ունեցող անձանց խնամքի կենտրոն» ՊՈԱԿ-ի ննջարանային մասնաշենքի տարածքում բնակվող ընտանիքներին բնակարանով ապահովում» ծրագրի բնականոն գործունեության ապահովման, ինչպես նաև կուտակային կենսաթոշակային հատկացումների մասով կուտակված պարտավորություննների ֆինանսավորման անհնրաժեշտությամբ:
2. Ընթացիկ իրավիճակը և խնդիրները. ՀՀ 2017 թվականի պետական բյուջեում «Կուտակային կենսաթոշակային համակարգի ներդնում» ծախսային ծրագրի գծով ճշտված գումարը կազմում է 28,688.1 մլն դրամ, որի դիմաց ս/թ դեկտեմբերի 5-ի դրությամբ արդեն իսկ ֆինանսավորումը կազմում է  28,637.2 մլն դրամ: Հաշվի առնելով այն հանգամանքը, որ նշված ծրագրի գծով միջին ամսական կուտակային հատկացման փաստացի գումարը կազմում է 2,648.4 մլն դրամ, ուստի մնացորդը մինչև տարեվերջ չի բավարարի ծրագրի բնականոն գործունեությունն ապահովելու համար:
««Ձորակ» հոգեկան առողջության խնդիրներ ունեցող անձանց խնամքի կենտրոն» ՊՈԱԿ-ի ննջարանային մասնաշենքի տարածքում բնակվող ընտանիքներին բնակարանով ապահովում» ծախսային ծրագրի գծով ճշտված գումարը կազմում է 28.4 մլն դրամ, որի դիմաց ս/թ դեկտեմբերի 5-ի դրությամբ արդեն իսկ ֆինանսավորումը կազմում է  19.5 մլն դրամ: Նախագծի ընդունումը կապահովի նշված ՊՈԱԿ-ի ննջարանային մասնաշենքի տարածքում բնակվող ընտանիքների բնակարանային խնդիրների լուծումը՝ նրանց բնակարանի գնման վկայագրեր տրամադրելու միջոցով:

Միաժամանակ, ՀՀ 2017 թվականի պետական բյուջեով նախատեսված որոշ ծրագրերով նախատեսված հատկացումների գծով կառաջանա միջոցների տնտեսում, որոնք տնօրինման կարիք կունենան: 
3. Կարգավորման նպատակը և բնույթը Նախագծի նպատակն է վերը նշված խնդիրների կարգավորումը: Այդ կապակցությամբ Նախագծով առաջարկվում է բյուջետային հատկացումների միջծրագրային վերաբաշխան միջոցով վերը նշված տնտեսումներն ուղղել ՀՀ 2017 թվականի պետական բյուջեով նախատեսված «Կուտակային կենսաթոշակային համակարգի ներդնում» ծախսային ծրագրի գծով առաջացած պարտավորությունների կատարմանը և ՀՀ կառավարության պահուստային ֆոնդի համալրմանը:
4. Տվյալ բնագավառում իրականացվող քաղաքականությունը. Նախագիծը չի նախատեսում տվյալ բնագավառում իրականացվող գործող բյուջետային քաղաքականության փոփոխություն:
5. Նախագծի մշակման գործընթացում ներգրավված ինստիտուտները և անձիք. Նախագիծը մշակվել է ՀՀ ֆինանսների նախարարության կողմից և նախագծի մշակման գործընթացում այլ ինստիտուտներ և անձիք չեն ներգրավվել: 
6. Ակնկալվող արդյունքը. ՀՀ 2017 թվականի պետական բյուջեով նախատեսված որոշ ծրագրերով նախատեսված հատկացումների գծով կանխատեսվող տնտեսումների նշապատակայնության և հասցեականության փոփոխություն և տնօրինում:

ՏԵՂԵԿԱՆՔ
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 

Նախագծի ընդունմամբ ՀՀ 2017 թվականի պետական բյուջեի եկամուտները և ծախսերը չեն փոփոխվում:  

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

Նախագծի մշակման համար կիրառված իրավական ակտերն են` 
- «Հայաստանի Հանրապետության բյուջետային համակարգի մասին» ՀՀ օրենքը,
[bookmark: OLE_LINK2][bookmark: OLE_LINK1]- «Հայաստանի Հանրապետության 2017 թվականի պետական բյուջեի մասին» ՀՀ օրենքը,
- ՀՀ կառավարության 2016 թվականի դեկտեմբերի 29-ի «Հայաստանի Հանրապետության 2017 թվականի պետական բյուջեի կատարումն ապահովող միջոցառումների մասին»  N 1313-Ն որոշումը:

